
Frysk Folksliet

Frysk bloed tsjoch op! 1) Wol no ris briize en siede,
en biinzje troch 1s ieren om!

Flean op! Wy sjonge it béste lan fan d’ierde,

it Fryske lan fol eare en rom.

Refrein:

Klink dan en daverje fier yn it riin
dyn alde eare, o Fryske griin!
Klink dan en daverje fier yn it riin
dyn alde eare, o Fryske griin!

Hoe ek fan oermacht, need en see betrutsen, 2)
oeralde, leave Fryske griin,

nea waard dy féste, taaie ban ferbrutsen,

dy’t Friezen oan har lan ferbtin.

Refrein Earebyld
dr. Eeltsje Halbertsma, Grou

Fan biigjen frjemd, bleau by ’t ald folk yn eare,

syn namme en taal, syn frije sin;

syn wurd wie wet; rjocht, sljocht 3) en trou syn leare,
en twang, fan wa ek, stie it tsjin.

Refrein

Trochloftich +) folk fan dizze alde namme,
wes jimmer op dy alders great!

Bliuw ivich fan dy grize, hege stamme

in grien, in kréftich bloeiend leat!

Refrein

1) tsjoch op = bliuw net stilstean

2) betrutsen = yn gefaar brocht ‘De alde Friezen’

3) sljocht = ienfaldich ferzje Halbertsma/
4) trochloftich = Holl.: doorluchtig Van Loon



Kritenijs ‘Us Memmetaal’ Assen NOmer 1 — septimber 2023

Kolofon

Gearstalling bestjoer

Foarsitter: Teatske Haanstra, Nic. Beetslaan 1 B2, 9405 BB Assen, tel. 0592 344920;
teabosma@hetnet.nl

Skriuwer: Hans Groenhof, Broeklaan 56, 9405 AN Assen, tel. 0592 352932;
hansenmetje@home.nl

Ponghélder: Douwe de Beer, Jan Palachweg 101, 9403 JT Assen, tel. 06 10166002;
ddb@planet.nl - Bankrekken fan de Krite: NL 78 RABO 0310 1082 33
Leden: Sjoege Wiersma, Metje Groenhof, Renny Monsma.

Redaksje Kritenijs

Redaksje-adres: Anje Hoogland (typwurk en layout), Rolderdingspillaan 36, 9451 GB
Rolde, tel. 06 19787284, anjehoogland50@hotmail.com

Jan Toering (korreksje- en oersetwurk), Gersthullen 29, 9403 WK Assen, tel. 0592
370102; j.toering29@gmail.com

Meiwurkers oan it Kritenijs (oer it algemien): Jeltje Geertsma, Sjoukje Jansma, bestjoers-
leden, redaksjeleden.

Kontaktpersoanen en/of adressen

- Lede-administraasje: Sjoukje Jansma-Mozes, Einsteinlaan 20, 9406 BK Assen,
tel. 0592 354238

- Ferfier nei Hooghalen: Hans Groenhof, tel. 0592 352932,
b.g.g. Teatske Haanstra, tel. 0592 344920.

Oare adressen

It Frysk Boun om Utens; www.fryskbutenfryslan.frl
skriuwerfbou@fryskbutenfryslan.frl

Keatsen: Gerrit Elzenga, tel. 06 26688684
www.heitelan.nl (stéden en doarpen)

www.afuk.frl

www.itnijs.frl: digitaal bléd (nijs ut Fryslan en de wrald)

Derb(ten
({4 7/ »
100 jier

16 septimber Il. wie it safier, feest yn Swol:
It Frysk Boun om Utens bestie doe 100 jier en dat moast fierd wurde.

- //. 3

S ﬂ o ’h P Ik siet yn de jubileumkommisje en mocht sa no en dan
!&;—_".’ g ek myn sechje dwaan. Fan 16 novimber 2019 6f ha wy
» - »> '&:‘

as kommisje dwaande west. En withoefaak hawwe
Hans Groenhof (hy siet ek yn e kommisje) en ik earst
nei Hurderwyk en letter nei Swol riden. Op it Iést
koenen wy it stjoer loslitte, de auto wist it paad wol ...
Mar it hat wol fertuten dien, want it wie in bjuster-
baarlik moaie dei en wy ha gjin wanklank heard.

-
—

En wat ek noch sa’n glans joech oan de dei wie dat de hear
Arno Brok, kommissaris fan e Kening yn Fryslan, s ut
namme fan de Kening it predikaat keninklik Gtrikt hat.
Hoe moai is dat, en dér binne wy en jim ek tige grutsk op,
hoopje ik.

En no, nei omtrint trije jier tarieding, kinne wy Us as
kommissje efkes deljaan.

de hearen
Jan Bijkerk en Arno Brok

En sa binne wy samar wer by freed 20 oktober o.s. Tiid foar de Miene Ledegearkomste.
Op side 4 kinne jim Iéze hoe let, ensafuorthinne.

De léste kear dat wy elkoar sjoen ha wie 14 april I.l. by de Voortvarende vrouwen. Ik
hoopje dat der elke kear by in gearkomste fan s Krite sa’n oantal leden oanwézich is, by
libben en sdnens fansels.

Wy as bestjoer sille besykje om in leuk en fleurich programma foar jim gear te stallen yn
it kommende seizoen.

Ik moat aanst noch efkes nei de winkel om boadskippen. Miskien wurdt it wol hjitte
bliksem (gleone Janke) fan appels dy’t Max fiin hat oan ’e kant fan ’e dyk. Allinne binne
it gjin swiete appels mar wat soerdere, mar it is lekker mei spekjes en sjerp. Ha ik jim al
lekker makke?

Ik hoopje jim te moetsjen op 20 oktober o0.s. Oant sjen!
Groetnis,
Teatske



Utndging

foar de miene gearkomste fan Fryske Krite Us Memmetaal Assen e.o.
op freed 20 oktober 2023, 15.00 oere yn ’t Haolerhoes yn Hooghalen.

Wurklist

1. lepening troch de foarsitter

2. Meidielings en ynkommen stikken

3. Ferslach ledegearkomste 7 oktober 2022, side 5 en 6

4, Finansjeel oersjoch 2022 - 2023 en begrutting 2023 — 2024, side 7

a. Taljochting fan de ponghélder, side 6

b. Meidielings fan de ponghélder, side 6

c. Beneaming fan in nije rekkenopnimmer.
5. Ferslach fan de Kritenijs-redaksje, side 7
Omfreegjen
7. Sluting

o

Breamiel op 20 oktober o.s.

Nei de saaklike gearkomste hoege jim noch net nei hds, want om 17.00 oere
stiet der in breamiel foar jim Kklear.

- r
< T 33 i p 'Q:
~ Soe gis— ~J

R |
- ¢

Jim kinne dan kieze Ut twa soarten sop, dan lizze der in broadsje kroket en in
s(n broadsje mei in boltsje huzareslaad klear.

Fansels moat it der ek trochspield wurde en dérom stiet der molke, slpe,
sinesappelsop, kofje en tee klear. Gesellich.

De bydrage is €10,-- de man/frou (graach betelje yn e seal).

As jim bliuwe te iten, dan efkes in tillefoantsje foar snein 14 oktober nei
Hans Groenhof (0592-352932) of nei my, Teatske (0592-344920).

It sjocht der lekker t!, dat it bestjoer soe sizze: bliuwe nei de gearkomste.

Ferslach fan Us miene ledegearkomste op freed 7-10- 2022
om 14.30 oere yn ’t Haolerhoes yn Hooghalen.
Oanweézich: 21 leden

1. lepening: Us foarsitter Teatske Haanstra iepenet de gearkomste en hjit Us wolkom.

2. Meidielings en ynkommen stikken:

a. Ofsein foar de fergadering hawwe: frou Buursma, frou Jansma, de hear en frou Bak-
ker, de hear en frou Kingma en de hear Toering.

b. It bestjoer hat der berjocht oer Gntfongen dat de folgjende leden yn 2022 ferstoarn
binne: de hear S.R. Molewijk Ut Deurze, de hear P. Jansma ut Assen (9 juli) en de hear
Tj. Schiphof Ut Assen (21 juli). Ta eare is in momint fan stilte yn acht naam.

3. Ledegearkomste 2021: troch koroana koe dy net trochgean, dat der is gjin ferslach fan.

4. Finansjes:

a. Fan de Kaskommisje: Ut namme fan de rekkenopnimmers docht Anje Hoogland fer-
slach en jout troch dat alles wat de finansjes oanbelanget tige yn oarder is. Us pong-
hélder, Douwe de Beer, kriget applaus en der wurdt desjarzje ferliend. Anje is 6fgeand,;
de hear Geertsma fan Appelskea wurdt beneamd as nije rekkenopnimmer. Martsje Siebe-
richs sil de kontréle noch ien kear dwaan.

b. It finansjeel oersjoch 2021/2022 en de begrutting 2022/2023 fan de ponghalder wurde
goedkard.

5. Toaniel:
Der is gjin ferslach op papier. Teatske fertelt dat de toanielploech troch koroana net by
elkoar west hat en dat de groep opheft wurde sil.

6. Redaksje: it ferslach stiet op side 6 fan it Kritenijs fan septimber 2022.

7. Bestjoersferkiezing:

Teatske Haanstra, Sjoege Wiersma en Hans Groenhof binne 6fgeand, mar binne alle trije
noch beskikber. Om’t der gjin nije kandidaatsmeldingen ynlevere binne, wurde Teatske,
Sjoege en Hans opnij beneamd. Applaus.

8. It fuortbestean fan Us Krite:

It ledetal rint tebek en jongere minsken melde harren net oan. Dat jildt spitigernoch net
allinne foar Us Krite, mar ek foar oare ferienings. Om bygelyks toanielselskippen spylje
te litten, is tige kostber. In boatreis oer de Fryske marren wurdt al jierrenlang net mear
organisearre om de (te) hege kosten. Teatske ropt de leden op om safolle mooglik te
kommen by de troch Us Krite organisearre aktiviteiten.

9. Omfreegjen:
a. Frou Geertsma jout oan dat sy de oerbleaune Fryske boeken wol meinimme Kkin nei in
persoan yn Appelskea. Dér kinne se ferkocht wurde op in twajierlikse boekemerk.

b. Frou Geertsma docht in oprop oan de kriteleden om har/him te melden foar in
fraachpetear foar it Kritenijs.

c. Op 23-08-2022 hawwe Teatske, Douwe en Hans by frou Jansma west yn ferban mei it
ferstjerren fan har man Poppe. Sjoukje sil de frijwillige wurksumheden, dy’t sy mei har
man al die, ferfetsje. As bestjoer binne wy Sjoukje dér tige tankber foar!

10. Sluting: Teatske slut dizze gearkomste en betanket alle oanwézigen foar harren
komst.

Nei it skoft fertelde Jaap Klimstra moaie en oandwaanlike ferhalen Gt syn
boek oer de aventoeren fan/mei Sibbeltsje.
Hans Groenhof

Fan de ponghalder

Sa’t jo yn it finansjeel oersjoch sjen kinne, ha wy it 6frine winterskoft 6fsletten mei in
negatyf resultaat. Yn de begrutting rekkenen wy op in tekoart fan € 565,--. It einresultaat
kaam Gt op in negatyf saldo fan € 468,53.

De begrutting foar takom jier is basearre op de eksploitaasje fan ferline jier; derby wurdt
rekken halden mei in legere bydrage oan kontribusje.

It nije seizoen (2023/2024) begjinne wy mei in ledetal fan 106 (ferline jier 120).

Fan de rekkenopnimmers (oftewol kaskommisje)

Op 18 septimber 2023 hat de kaskommisje, besteande Ut Martsje Sieberichs en de hear
Geertsma de stikken fan de boekhalding oer 2022/2023 by Douwe de Beer thas kontro-
learre. Sy ha konkludearre dat alles ynoarder wie; tagelyk is besletten desjarzje te
ferlienen foar it kommend jier. Martsje is 6fgeand en sy wurdt betanke. Is der foar 2024
ien fan de leden dy’t dy fakatuere op him/har nimme wol? Dan graach efkes trochjaan
oan Hans Groenhof, til. 0591 352932.

Meidieling en fersyk

Op de ledekaarten dy’t yn dit boekje meistjoerd binne, steane de kontribusjebedraggen
2023 — 2024 fermeld: de man/frou € 8,00 en it pear € 15,00. Wolle jo it jild oermeitsje op
’e rekken fan de Fryske Krite: NL 78 RABO 0310 108 233. Graach ek jo lidnGmer (op
de ledekaart) yn de oerskriuwing sette. Foarfést hertlik tank!

Douwe de Beer




Finansjeel oersjoch 2022/2023 en begrutting 2023/2024

Begrutting Eksploitaasje Begrutting
2022-2023 2022-2023 2023-2024
Baten
kontribusje € 925,-- € 866,-- € 800,--
advertinsjes 310,-- 311,84 310,--
yntreejild 305,-- 300,--
opbringst ferlotting 85,50
opbringst stamppotbuffet 967,-- 925,--
Totaal baten: € 1.235,-- € 2.535,34 € 2.335,--
Lésten
bestjoers-/adm.kosten € 100,-- € 308,09 € 300,--
ferskaat 75,--
bankkosten 125,-- 154,85 175,--
FBoU / Ried fan de Fryske 100,-- 96,-- 100,--
Beweging
algemiene ledegearkomste 250,-- 415,-- 410,--
kosten stamppotbuffet 1.167,-- 1.200,--
kosten Kritenijs 1.150,-- 862,93 800,--
Totaal Iésten: € 1.800,-- € 3.003,87 € 2.985,--
Saldo: tekoart € -565,-- € -468,53 € -650,--
Ferantwurding:
Saldo 31 augustus 2022 € 3.428,04
Eksploitaasje 2022-2023 -€ 468,53
Saldo 31 augustus 2023 € 2.959,51
Kapitaal:
Kassaldo € 683,90
Bankrekken € 658,14
Sparrekken € 1.617.47
Totaal € 2.959,51

Ferslach fan de redaksje fan it Kritenijs
It Kritenijs kaam wer fjouwer kear Ut (sept. en des. 2022, maart en maaie 2023). It sep-
timber- en maartnimer hiene 12 siden, de oare twa boekjes hiene 16 siden. Multa
fersoarge it printsjen. Der wienen san advertearders. It ferstjoeren fan de boekjes waard
regele troch Sjoukje Jansma. De redaksjeleden binne Jan Toering en Anje Hoogland.
Meiwurkers wienen Jeltje Geertsma, Sjoukje Jansma, Anne Veenstra, de bestjoersleden
en de redaksje.

Anje

Ha jo it al heard .....

- dat it krekt ien jier lyn is dat de bekende waarman Piet Paulusma ferstoarn is. Hy wie
slim siik, mar gjinien mocht dat witte. Oan it Iést ta presintearre hy it waarberjocht, ek
foar Omrop Fryslan. Op it terrein fan Omrop Fryslan komt in bankje te stean, mei in
plakkaat dérby. It aldermoaiste soe wéze dat de spreuk dér in plakje kriget, dy’t us altyd
oan Piet tinken docht: “Moarn mar wer efkes yn it waar sjen”.

As earbetoan oan de Fryske waarman wurdt no in stoarm nei him ferneamd. Elke stoarm
krijt in namme mei in letter fan it alfabet; by de 16de stoarm wurdt dat Piet.

- dat no’t de skoallen wer begjinne, der in soad fraach is nei stidzjeboeken by de stiidzje-
boekewinkel yn Drachten. Troch it faillisemint fan de grutte Studystore fan Van Dijk leit
de hiele merk wer iepen.

- dat it slagge is om parten fan de Lancaster bommewerper yn de Iselmar boppe wetter te
heljen. It is foar it earst dat it Ingelske fleantdch wer foar it ljocht komt sdnt it tastel yn
1943 delstoarte.

- dat se op De Jouwer it gers yn weagen meane om sa mear flinters en ynsekten oan te
I0ken.

- dat reedrydster Femke Kok, swimster Marrit Steenbergen en sjoernaliste Iris de Graaf
op besite west hawwe by kening Willem-Alexander en keninginne Maxima. De Friezin-
nen wiene mei 23 oaren utndge yn it ramt fan de Uitblinkerslunch.

- dat it ferduorsumjen fan hierwenten yn Wergea foar in part stilleit troch de flearmdzen.
De marflearm0s is in unike soart en mei net samar fuortjage wurde. Ek wenningkorpo-
raasje ‘Wonen Noordwest-Friesland’ hat in diel fan de sloopplannen yn Marsum stil-
lizze moatten om’t der flearmiizen yn de huzen sitte. En ... dat net ien of twa, mar mear
as handert flearmdzen yn in wenhis yn Frjentsjer sitte!

- dat it kolleezje fan Weststellingwerf fést haldt oan it opfangen fan 40 Oekraynske
flechtlingen yn Nijeholtpea. Ek al is net elkenien yn it doarp tefreden oer de gong fan
saken. En dat deselde gemeente gjin Syriérs of Earitreeérs, mar wol Oekraynske flecht-
lingen Gnderbringe wol yn in leechsteand gebou oan De Brogge yn Wolvegea. Der komt
plak foar 25 oant 30 minsken.

- dat de provinsje Fryslan de kommende twa jier in heal miljoen euro beskikber stelt foar
de oanpak fan ynvasive eksoaten. Dat binne planten en bisten dy’t hjir oarspronklik net
foarkomme en dy’t lanseigen soarten yn ’e wei sitte. Sa soarget in grut gallebléd foar
oerlést yn rivier De Lende. De rapgroeiende eksoat soarget derfoar dat oare planten net
mear groeie kinne en sliket de folsleine rivier ticht. Der binne mear eksoaten lykas de
wetternavel, de reuzebeareklau en de reuzereadskonk.




- dat Skylge de 700-jierrige ferbyntenis mei de stéd Kampen fiert. Want in soad minsken
witte it net, mar it eilan en de stéd hawwe in bystndere ban. Dat hat alles mei de Branda-
ris te meitsjen.

- dat yn Jobbegea koartlyn twa nésten fan de Aziatyske hoarnbij fuorthelle binne. Dat
meldt de provinsje Fryslan. Dy hoarnbij is net earder yn Fryslan oantroffen.

- dat skriuwer Gereard Reve fan 1964 oant 1971 yn Greonterp wenne.

De earder dit jier ferstoarne Gryt van Duinen makke in trijellk oer Reve yn Fryslan. Yn
diel 3 sjogge syn freonen en kunde werom op dy tiid en syn skriuwen.

Dat wie te sjen by NPO2 en Omrop Fryslan.

\ A
> k Gryt van Duinen (f 3-4-°23)

It libben is in kans, doch der dyn foardiel mei.

It libben is kostber, soargje der goed foar.

It libben is leafde, genietsje der fan.

It libben is gelok, meitsje der gebrOk fan en fersmyt it net.
It libben is te dierber, meitsje it net stikken.

“Ien slinder pit”,
sei Jan Tabak

en sette de tosken
yn in slak.

“Elk syn meuch”,
sei boer Van Dyk
en tute syn slch

en plein publique.

Béste Kritelézers,
mei de hertlike groetnis fan
9 Jan fan Beets



Foto’s jubileumfeest FBoU op 16 septimber Ll.

Op https://adobe.ly/44XI15jh binne noch folle mear foto’s te finen.



https://adobe.ly/44Xl5jh

Broeklaan 22, Assen 0592-355278
www.bouwbedrljfrottmel.nl

Dorpshuis °t Haolerhoes is bij uitstek geschikt voor:
- feesten en partijen,
- vergaderen (beamer en laptop aanwezig),
- bijeenkomsten.

Zaalruimten groot en klein naar keuze.
Ruime parkeergelegenheid.

Praktisch alles is mogelijk.
Vraag vrijblijvend inlichtingen bij de beheerder.

Tel. 0593 —592340 - b.g.g. 06 — 10144987
Stengelinstraat 18, 9414 AV Hooghalen

't haoler hoes

Om yn jo bsboekje te setten

- It nije bOsboekje 2024 is ek al wer te keap.
(as jo der belang by ha, kin ik regelje dat it by jo
komt; Anje, til. 06 1978 7284)

Sneon 30 septimber

Fryske Krite Easterwélde e.0. yn De Miente,
(Snellingerdyk 39, 8431 EJ Easterwalde) om
14.00 oere: kabaret Noordenbos en Ko.

Freed 13 oktober
Krite Easterwalde e.o. yn De Miente om
14.00 oere: Tsjirmerij, op reis mei muzyk en sjongen.

Freed 20 oktober
Krite Us Memmetaal, om 15.00 oere: miene ledegearkomste
en breamiel yn ’t Haolerhoes, Hooghalen.

Freed 17 novimber
Krite Easterwalde e.o. yn De Miente om

stjerrende wier heite!

2024

abjaoqsnqg

14.00 oere: fiering 75-jierrich bestean fan de Krite en optreden fan Griet Wiersma.

Freed 12 jannewaris 2024
Krite Us Memmetaal: stamppotbuffet.

redaksie

Kopij foar it desimberntmer kin oant en mei
sneon 9 desimber 2023 ynlevere wurde by de

Wiisheden
- Dy’t mijen is hat himsels it meast.
- Alles wat liket hoecht noch net wier te wézen.
- In stien dy’t ro6let waakst gjin moas op.
- Foardwaan leart neidwaan.

- Op ’e wyn fan juster kinst hjoed net sile.

- Pikerje net, it komt dochs oars.

SPESJAALSAAK

H. Witting & Zn

- sant 1876 -
Huodden - Petten - Moade-aksessoires
Oosterstraat 51 Grins
050 3121180

Kopkes

Us mem hie twa soarten kopkes, gewoane en moaie. De gewoane mei barsten en hoekjes
der ut, stienen yn it oanrjochtkastke, de moaie yn ’e fitrinekast. Deftich en doelleas stie-
nen se te wachtsjen op ’e erfgenamten. By myn witten wienen se noch noait brakt. Ik hie
in eigen kopke mei in barst. “It smakket der like lekker om”, wie us mem har sechje.

Doe’t ik in kear Ginferwachte kaam, hie se besite. Ik seach it yn ien eachopslach: ‘moaie-
kopkesbesite’. Mem siet mei in my tnbekende dame op it balkon, mei bonbons en twa

“fitrinekopkes’.
“Do komst moai gelegen”, sei se. “Wolst daliks tee ynjitte? Nim sels ek mar in bakje, do

wist dyn kopke wol te finen, no?”

It fielde as yn in film. Tk pakte mysels it moaiste kopke ut ’e glézen kast, sette it op e
tafel, geat de trije kopkes fol en sei loftich: “Ik kom der ek efkes by, it liket hjir wol

feest”.
Jantsje Oost




Feestje, verjaardag, bruiloft,
jubileum, BBQ, buurtfeest?

Mercurius Catering verzorgt graag en goed uw feestjes en/of bedrijfsuitjes. Van bbq tot
compleet buffet: wij drasien onze hand er niet voor om, Alles vers geleverd bij u op het
waerk of bij u thuis. Ook voor sen sfeervolie Inrichting hunt u bij ons terecht

Succes verzekerd!

Thuis een tap nodig? Ook dat kan. Wi verhuren speciale

taps voor thusgebruik. Mercurius Catering neemt graag
de regie yoor u uit handen voor uw feest in overleg
met u. Samen met o maken we geheesl viybliyvend

gen voorsie! voor uw feest

twitter 20e8805%pecain

%

www.mercuriuscatering.nl

MEM

5 jier:
Us mem is de alderleafste!

10 jier:
Mem wit it better as op skoalle.

15 jier:
Mem makket har fierstentefolle soargen.

20 jier:
Mem mei har alderwetske ideeén.

25 jier:
Ris freegje oft mem it ek sa belibbe hat.

35 jier:

As ik it efkes net wit, gean ik nei Us mem ta.

50 jier:
Koe ik it mem noch mar ris freegje;
knap sa’t sy it altyd foar elkoar hie ...

HEIT

5 jier:
Us heit kin alles!

10 jier:
Heit wit ek net alles.

15 jier:
Dér wit heit neat fan.

18 jier:
Wat wolst ek, heit rint net goed lyk.

25 jier:
Dochs ris hearre wat heit der fan fynt.

35 jier:
Hoe soe Us heit dat dien ha?

50 jier:
Koe ik heit noch mar ris freegje
hoe’t hy it dwaan soe ...




